
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	[bookmark: _Hlk130802613]1․ Պաշտպանության նախարարություն
	21․01․2025թ․

	
	ՊՆ/01/575-2025

	[bookmark: _Hlk130802677]2025 թվականի հունվարի 20-ի Ձեր N 01/94-2025 գրության առնչությամբ հայտնում եմ, որ «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացում կատարելու մասին» Կառավարության որոշման նախագածի վերաբերյալ դիտողություններ և առաջարկություններ չունենք:

	
Ընդունվել է։

	2․ Բարձր տեխնոլոգիական արդյունաբերության նախարարություն
	23․01․2025թ․

	
	01/11.1/488-2025

	Ի պատասխան Ձեր 2025 թվականի հունվարի 20-ի թիվ 01/94-2025 գրության՝ տեղեկացնում եմ, որ «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունը դիտողություններ և առաջարկություններ չունի։
	Ընդունվել է։

	3.  Շրջակա միջավայրի նախարարություն
	24․01․2025թ․

	
	1/01.8/741-2025

	Ի պատասխան Ձեր 2025 թվականի հունվարի 20-ի N 01/94 գրության` հայտնում եմ, որ «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացում կատարելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և դիտողություններ չունի։
	
Ընդունվել է։

	4. ՀՀ կրթության, գիտության, մշակույթի և սպորտի նախարարություն
	29․01․2025թ․

	
	01//2283-2025

	Վերոնշյալ գրությամբ ներկայացված «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի հետ կապված ՀՀ կրթության, գիտության, մշակույթի և սպորտի նախարարությունը առաջարկություններ չունի։

	
Ընդունվել է։

	[bookmark: _Hlk138333226]5․ Կադաստրի կոմիտե
	29․01․2025թ․

	
	ՍԹ/1583-2025

	   Ի պատասխան Ձեր 2025 թվականի հունվարի 20-ի N 01/94-2025 գրության՝ հայտնում ենք, որ «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	
Ընդունվել է։

	6․ ՀՀ հանրային ծառայությունները կարգավորող հանձնաժողով  
	30․01․2025թ․

	
	ՄՄ/34.3-Մ2-11/376-2025

	ՀՀ հանրային ծառայությունները կարգավորող հանձնաժողովն ուսումնասիրել է «Հայաստանի Հանրապետության կառավարության 2022 թվականի օգոստոսի 24-ի   N1343-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը և հայտնում է, որ որոշման նախագծի 1-ին կետի 3-րդ ենթակետով նախատեսված փոփոխությունը պարունակում է մի շարք ռիսկեր, մասնավորապես, անհայտ և անվստահելի ընկերությունների մասնակցություն մրցույթներին, որն էլ իր հերթին կասկածի տակ կդնի իրականացված աուդիտի արդյունավետությունը և ստացված արդյունքների հավաստիությունը։ 
Միևնույն ժամանակ հայտնում ենք, որ աուդիտ իրականացնող անձի՝ Մեծ Քառյակի (Big 4) միջազգային հեղինակավոր ցանկում ներառված աուդիտորական կազմակերպության անդամ կամ այլ մասնակից լինելու պահանջը ունի օբյեկտիվ հիմք և իրավաչափ նպատակ։  Մասնավորապես, հարկ է նշել, թե ինչ չափանիշների հիման վրա և ինչ նպատակով է շատ դեպքերում նախատեսվում հենց Մեծ Քառյակի (Big 4) միջազգային հեղինակավոր ցանկում լինելու պահանջը։ Այսպես, Մեծ Քառյակի (Big 4) միջազգային հեղինակավոր ցանկի ընկերությունները, որոնք ներառում են «Deloitte», «PricewaterhouseCoopers (PwC) », «Ernst & Young-ից (EY) » և «KPMG» ընկերությունները, ունեն լայնածավալ գլոբալ ցանց, որն ընդգրկում է բազմաթիվ երկրներ և ոլորտներ: Տասնամյակների աշխատանքի ընթացքում «Big 4» ընկերությունները հաշվապահական և մասնագիտական ծառայությունների մատուցման ոլորտում վաստակել են լավագույնների, բարեխիղճների և հուսալիների համբավը: Նրանք համարվում են ոլորտի  առաջնորդներ, համընդհանուր ճանաչում և հարգանք են վայելում ամբողջ աշխարհում: Նմանատիպ առաջադեմ բրենդային կապիտալը ծառայում է որպես մրցակցային առավելություն՝ ներգրավելով լավագույն տաղանդներին և հեղինակավոր հաճախորդներին դեպի «Big 4»։ «Big 4» ընկերությունները հայտնի են իրենց զգալի ռեսուրսներով, որոնք ներառում են հմուտ մասնագետների հսկայական պաշար, բարդ տեխնոլոգիական ենթակառուցվածքներ և ոլորտի մասնագիտացված գիտելիքներ: Այս ռեսուրսի ծավալը հնարավորություն է տալիս նրանց առաջարկել ծառայությունների համապարփակ փաթեթներ՝ ներառելով աուդիտ, հարկային և խորհրդատվական լուծումներ, որոնք հարմարեցված են հաճախորդների կարիքները առավելագույնս արդյունավետ բավարարելու համար: Գլոբալ հասանելիությունը նրանց հնարավորություն է տալիս սպասարկել միջազգային կորպորացիաների և իրականացնել բարդ միջազգային գործարքներ՝ ճկունությամբ և փորձառությամբ: 
Արդյուքում, «Big 4» ընկերությունները վերահսկում են շուկայի զգալի մասնաբաժինը` սպասարկելով բազմաթիվ հեղինակավոր կազմակերպությունների, այդ թվում՝ ներառված «Fortune Global 500»-ում: Հաճախորդների այս լայն բազան ընդգծում է վստահությունը «Big 4»-ի հնարավորությունների և փորձի նկատմամբ: Այդ մասին է վկայում նաև վերջիններիս կողմից մատուցվող ծառայությունների ծավալը, որը  առնվազն 5 անգամ գերազանցում է «Big 10»-ում ընդգրկված այլ կազմակերպությունների ծավալին։
Վերը նշված հատկանիշների համախումբն էլ բնորոշում է այն որակի չափանիշը, որը «Big 4»-ին տարբերակում է մնացած բոլորից, այդ թվում՝ «Big 10»-ից, ինչով էլ փաստվում է  նրանց ընտրության օբյեկտիվ հիմքը։
Հարկ է նշել նաև, որ աշխատանքների իրականացման արդյունավետությունն ապահովվելու նպատակով, «Հայաստանի էլեկտրական ցանցեր» և «Գազպրոմ Արմենիա» ՓԲԸ-ների ներդրումային գործունեության տեխնիկական աուդիտ իրականացնելու համար ՀՀ հանրային ծառայությունները կարգավորող հանձնաժողովի կողմից անցկացված առաջին մրցույթների ժամանակ սահմանված էր, որ կարող են մասնակցել միայն «Big 10» ցանկում ներառված կազմակերպությունները։ Այնուհետև, հաշվի առնելով «Հայաստանի էլեկտրական ցանցեր» և «Գազպրոմ Արմենիա» ՓԲԸ-ներում վերջին տարիներին ներդրումների ծավալի էական աճը, ինչպես նաև ներդրումների գնահատման գործընթացն ավելի բաց, թափանցիկ ու վստահելի դարձնելու անհրաժեշտությունը, ՀՀ կառավարության հետ քննարկումների արդյունքում որոշում կայացվեց 2024 թվականին տեխնիկական աուդիտ իրականացնելու նպատակով ներգրավել միջազգային «Big 4» ցանկում ներառված հեղինակավոր կազմակերպությունների։ Արդյունքում, հանձնաժողովի կողմից հայտարարվել են համապատասխան մրցույթներ, որոնք «ԲԻ-ԴԻ-Օ ԱՐՄԵՆԻԱ» և «ԳՐԱՆԹ ԹՈՐՆԹՈՆ» փակ բաժնետիրական ընկերությունների կողմից բողոքարկվել են դատական կարգով՝ հայցի հիմքում դնելով այդ պահանջի խտրական լինելու հանգամանքը։ 
Երևան քաղաքի առաջին ատյանի ընդհանուր իրավասության քաղաքացիական դատարանը վճռել է ընկերությունների հայցերն ընդդեմ հանձնաժողովի՝ հանձնաժողովի կարիքների համար աուդիտորական ծառայությունների մատուցման ձեռքբերման նպատակով հայտարարված գնանշման հարցման ընթացակարգի հրավերներն անվավեր ճանաչելու պահանջի մասին, մերժել՝ վճռի պատճառաբանական մասում փաստելով, որ առաջադրված պահանջը խտրական չէ (վճիռները կցվում են)։
Հաշվի առնելով վերոգրյալը, առաջարկում ենք գործող որոշման հավելվածի 20-րդ կետը թողնել անփոփոխ։
	                   Չի ընդունվել։
  Հաշվի առնելով «Հայաստանի էլեկտրական ցանցեր» և «Գազպրոմ Արմենիա» ՓԲԸ-ների ներդրումային գործունեության տեխնիկական  աուդիտը Big 4 աուդիտորական ընկերությունների կողմից իրականացնելու վերաբերյալ բերված օրինակը, փաստենք, որ «Ենթակառուցվածքներ ներդրումների դիմաց» օժանդակության շահառուների կատարած ներդրումների և ենթակառուցվածքի վրա ծախսի վերաբերյալ աուդիտորական հաշվետվության ծավալները անհամեմատ ավելի քիչ են։ 
  Բացի այդ համաձայն ծրագրի շահառու «Ա․Կ․Ա 2023» ՍՊ Ընկերության տրամադրած տեղեկատվության հաճախ այդ աուդիտորական ընկերության մատուցած ծառայության գումարի և փոխհատուցման ենթակա գումարի տարբերությունը շատ չնչին է, որը սահմափակում է նաև շահառուների շրջանակը։ 
  Այդ իսկ պատճառով, նաև հաշվի առնելով շահառուների և աուդիտորական ընկերությունների բարձրացրած բողոքները նախատեսվել է համապատաասխան փոփոխությամբ ընդլայնել աուդիտորական ընկերությունների շրջանակը։



	7․ Քաղաքաշինության կոմիտե
	30․01․2025թ․

	
	01/18/1345-2025

	«Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Ընդունվել է։

	[bookmark: _Hlk138333789]8․ Պետական եկամուտների կոմիտե 
	30․01․2025թ․

	
	01/3-3/5285-2025

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2022 թվականի օգոստոսի 24-ի N1343-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը․
Նախագծի 1-ին կետի 4-րդ ենթակետով նախատեսվում է Կառավարության 24.08.2022թ. N1343-Ն որոշման հավելվածի 20-րդ կետից հետո լրացնել նոր 20.1-րդ կետ, համաձայն որի՝ ՀՀ պետական եկամուտների կոմիտեն յուրաքանչյուր տարի մինչև հունվարի 20-ը ՊԵԿ պաշտոնական կայքում՝ www.src.am կտեղադրի հավելվածի 20-րդ կետով սահմանված աուդիտորական կազմակերպությունների ցանկը (ի դեպ, այն աուդիտորական կազմակերպությունների, որոնց նախորդ տարվա հասույթը կազմել է 400 միլիոն և ավելի դրամ)։
Այդ առումով՝ հարկ է նկատի ունենալ, որ «Աուդիտորական գործունեության մասին» ՀՀ օրենքի՝ 
- 4-րդ հոդվածի 1-ին մասի համաձայն՝ ՀՀ տարածքում իրականացվող աուդիտորական գործունեության ոլորտում քաղաքականություն իրականացնող մարմինը ֆինանսների նախարարությունն է՝ համաձայն «Կառավարության կառուցվածքի և գործունեության մասին» օրենքի,
- 6-րդ հոդվածի 1-ին մասի համաձայն՝ աուդիտորական կազմակերպությունը ձեռք է բերում աուդիտորական ծառայություններ մատուցելու իրավունք այն ամսաթվից, երբ նրա մասին տեղեկությունները գրանցվում են մասնագիտացված կառույցի` աուդիտորական կազմակերպությունների, աուդիտորների և փորձագետ հաշվապահների ռեեստրում:
Հաշվի առնելով վերը նշվածը, ինչպես նաև այն հանգամանքը, որ ՀՀ ՊԵԿ տեղեկատվական բազայում բացակայում է աուդիտորական կազմակերպությունների վերաբերյալ տեղեկատվություն, ուստի առաջարկում ենք նախագծի 4-րդ հոդվածը խմբագրել՝ նախատեսելով աուդիտորական կազմակերպությունների վերաբերյալ ցանկի հրապարակումը համապատասխան մարմնի կողմից։   
	Ընդունվել է։


	9․ Առողջապահության նախարարություն
	31․01․2025թ․

	
	ԱԱ/06.1/2108-2025

		Հայտնում եմ, որ ՀՀ առողջապահության նախարարությունը «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ առաջարկություն և դիտողություն չունի: 
 
	Ընդունվել է։

	10․ Աշխատանքի և սոցիալական հարցերի նախարարություն
	31․01․2025թ․

	
	ՆՄ/ՍՀ-2-4/2391-2025

	          Տեղեկացնում եմ, որ «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ ՀՀ աշխատանքի և սոցիալական հարցերի նախարարությունը դիտողություններ և առաջարկություններ չունի։

	Ընդունվել է։

	11․ Տարածքային կառավարման և ենթակառուցվածքների նախարարություն
	03․02․2025թ․

	
	ԴԽ/27.3/3115-2025

	ՀՀ տարածքային կառավարման և ենթակառուցվածքների նախարարությունը, ուսումնասիրելով «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է, որ  Նախագծի վերաբերյալ իր իրավասությունների շրջանակում առաջարկություններ չունի։
	
Ընդունվել է։


	12․ Ներքին գործերի նախարարություն
	04․02․2025թ․

	
	43/6/25866-25

	       Ի պատասխան Ձեր՝ 20.01.2025թ. թիվ 01/94-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։                     
	
Ընդունվել է։

	13․ Ֆինանսների նախարարություն
	05․02․2025թ․

	
	01/9/1986-2025

	Ձեր 20.01.2025թ. N 01/94-2025 գրությամբ ներկայացված «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման (այսուհետ՝ Որոշում) մեջ փոփոխություններ և լրացում կատարելու մասին» ՀՀ կառավարության որոշման նախագծով (այսուհետ՝ Նախագիծ) առաջարկվում է՝
 Որոշմամբ նախատեսված օժանդակություն ստացող շահառուների շրջանակը ընդլայնել ներառելով ՀՀ կառավարության 03.06.2021թ. N 927-Լ որոշմամբ հաստատված Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների ծրագրի շրջանակներում ծախսերի մասնակի փոխհատուցման պետական օժանդակության բաղադրիչից օգտվող շահառուներին և վերջիններիս համար հիմք ընդունել ներդրումային ծրագրի շրջանակներում կատարված ներդրումների 50%-ը:
 Շահառուի կողմից իրականացված ներդրումների և կառուցված ենթակառուցվածքի վրա կատարված ծախսերի վերաբերյալ Մեծ Քառյակի (Big 4) միջազգային հեղինակավոր ցանկում ներառված աուդիտորական կազմակերպության կողմից կազմված և հաստատված հաշվետվությունը փոխարինել ՀՀ օրենսդրությամբ սահմանված մասնագիտացված կառույցի անդամ հանդիսացող աուդիտորական ծառայություններ մատուցելու իրավունք ունեցող ՀՀ Էկոնոմիկայի նախարարի 19.09.2013թ. N 874-Ն հրամանով հաստատված «Տնտեսական գործունեության տեսակների դասակարգչի» M (ԷՄ) 69.2, 70 և M դասակարգիչներով գրանցված այն կազմակերպության կողմից կազմված աուդիտորական հաշվետվությամբ, որոնց նախորդ տարվա հասույթը կազմել է 400 միլիոն և ավել դրամ:
 Նախագծում ավելացնել կետ, որով յուրաքանչյուր տարի մինչև հունվարի 20-ը ՀՀ պետական եկամուտների կոմիտեի պաշտոնական կայքում հրապարակվի ՀՀ օրենսդրությամբ սահմանված մասնագիտացված կառույցի անդամ հանդիսացող աուդիտորական ծառայություններ մատուցելու իրավունք ունեցող այն կազմակերպությունների ցանկը, որոնց նախորդ տարվա հասույթը կազմել է 400 միլիոն և ավել դրամ:
Այս կապակցությամբ առկա են ներքոհիշյալ դիտարկումները.
[bookmark: _Hlk189661178][bookmark: _Hlk189661136]1. Նախագծի հիմնավորման մեջ նշված է, որ Նախագծի ընդունման կապակցությամբ անհրաժեշտ ֆինանսական միջոցները նախատեսվում է հատկացնել ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-ի որոշմամբ հաստատված հավելված 1-ի «Էկոնոմիկայի նախարարություն» բաժնի 3.8 կետով նախատեսված ֆինանսավորման աղբյուրներից, ինչպես նաև պետական բյուջեի համապատասխան հոդվածներից և օրենքով չարգելված այլ աղբյուրների միջոցով: Այս կապակցությամբ հայտնում ենք, որ վերոգրյալ միջոցառման շրջանակներում («1165» ծրագրի «12008. Ենթակառուցվածքներ ներդրումների դիմաց ծրագրի շրջանակներում աջակցության տրամադրում) ՀՀ 2024թ. պետական բյուջեով հատկացվել է 4.0 մլրդ դրամ, սակայն վերոգրյալ միջոցներից ծախսվել է 300.0 մլն դրամը, իսկ ՀՀ 2025թ. պետական բյուջեով հատկացվել է 1.7 մլրդ դրամ: 
Միաժամանակ ներկայացված ծրագրի 16-րդ կետի 2-րդ ենթակետով սահմանված է, որ շահառուի կողմից ներկայացված հայտը ենթակա է մերժման՝ եթե ենթակառուցվածքի կառուցման համար հայտով նախատեսված՝ պետությունից ակնկալվող աջակցության գումարի չափը գերազանցում է հայտի ներկայացման օրվա դրությամբ միջոցառման իրականացման նպատակով Հայաստանի Հանրապետության պետական բյուջեի մասին օրենքով տվյալ տարվա համար սահմանված ֆինանսական միջոցների մնացորդը, և շահառուն չի համաձայնվել օժանդակություն ստանալ այդ մնացորդի չափով, իսկ 17-րդ կետում նշված է, որ եթե հայտը մերժվել է սույն միջոցառման 16-րդ կետի 2-րդ ենթակետի հիմքով, ապա շահառուն կարող է կրկին հայտ ներկայացնել հաջորդ ժամանակահատվածում, երբ սույն միջոցառման համար նախատեսված են Հայաստանի Հանրապետության պետական բյուջեի մասին օրենքով տվյալ ժամանակահատվածի համար ֆինանսական միջոցներ:
Ելնելով վերոգրյալից պարզաբանման կարիք ունի, թե հիմնավորումում ինչու է որպես ֆինանսավորման աղբյուր նշվում նաև պետական բյուջեի համապատասխան հոդվածները և օրենքով չարգելված այլ աղբյուրները: 	Ընդ որում առաջարկում ենք ներկայացնել Նախագծի ընդունման դեպքում պետական բյուջեից պահանջվող ծախսերի չափը՝ մանրամասն հաշվարկ-հիմնավորումներով, ֆինանսավորման չափերի հաշվարկման հիմքերով և իրականացված կանխատեսումներով:
2. Նախագծի 1-ին կետի 1-ին ենթակետով առաջարկվում է, որ Նախագծով ներկայացված ծրագրի շահառուների համար ՀՀ կառավարության 03.06.2021թ. N 927-Լ որոշմամբ հաստատված ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների ծրագրի շրջանակներում ծախսերի մասնակի փոխհատուցման պետական օժանդակության բաղադրիչից օգտվելու պարագայում հիմք է ընդունվում ներդրումային ծրագրի շրջանակներում կատարված ներդրումների 50%-ը։
Մինչդեռ Որոշմամբ նախատեսված միջոցառման 1-ին կետի 1-ին ենթակետով աջակցության միջոցառումից օգտվելու սահմանափակում է կիրառված այն տնտեսվարողների նկատմամբ, որոնք աջակցություն են ստացել մի շարք ՀՀ կառավարության որոշումներով ընդունված ծրագրերով, ինչպես նաև ՀՀ պետական բյուջեից ներդրումային (անշարժ գույքի կառուցման կամ վերակառուցման) ծախսերի մասնակի փոխհատուցման շրջանակում, հետևաբար չեն կարող օժանդակություն ստանալ սույն միջոցառման շրջանակում: Հարկ է նշել նաև, որ ՀՀ կառավարության 03.06.2021թ. N 927-Լ որոշմամբ հաստատված ծրագիրն իրականացվում է երկու բաղադրիչով՝ վարկերի տոկոսադրույքների մասնակի սուբսիդավորման և ծախսերի մասնակի փոխհատուցման միջոցով։
Ելնելով վերոգրյալից բացահայտման կարիք ունի, թե վերջինիս մասով ինչու պետք է բացառություն սահմանել: Ընդ որում բացառություն սահմանելու անհրաժեշտության վերաբերյալ որևէ հիմնավորում ներկայացված չէ:
3. Նախագծով առաջարկվում է իրականացնել մեղմացումներ կապված աուդիտորական հաշվետվություններին ներկայացվող պահանջների  հետ՝ սահմանելով որ ներդրումային ծրագրի ավարտը և կառուցված ենթակառուցվածքի ծախսը հավաստող աուդիտորական հաշվետվությունները կազմված չլինեն միայն Մեծ Քառյակի (Big 4) միջազգային հեղինակավոր ցանկում ներառված աուդիտորական կազմակերպությունների կողմից: Փոփոխություններն ըստ հիմնավորման հնարավորություն կտան ընդլայնել այն կազմակերպությունների շրջանակը, որոնք տվյալ օժանդակության ծրագրի շրջանակներում կարող են ներկայացնել աուդիտորական հաշվետվություն։
Այդ կապակցությամբ նշենք, որ պետության կողմից ծախսերի փոխհատուցման հանգամանքով պայմանավորված, ի սկզբանե սահմանվել է պահանջ, որ իրականացված ներդրումները և կառուցված ենթակառուցվածքի վրա կատարված ծախսերը հաստատվում են շահառուի կողմից ներկայացված հաշվետվության հիման վրա, իսկ վերջինս պետք է կազմված և հաստատված լինի Մեծ Քառյակի (Big 4) միջազգային հեղինակավոր ցանկում ներառված աուդիտորական կազմակերպության կողմից։ 
Նախագծով առաջարկվող փոփոխության արդյունքում աուդիտորական եզրակացություն տրամադրող կազմակերպությունների շրջանակը պայմանավորված է լինելու դրանց կողմից ստացված հասույթի ծավալով, որն ինքնին որակի երաշխիք չէ: Այդ կապակցությամբ առաջարկում ենք աուդիտորական կազմակերպությունների ընտրության համար Նախագծով առաջարկվող տարեկան շրջանառության փոխարեն սահմանել աուդիտորական ծառայությունների որակի ապահովմանը միտված որոշակի չափանիշներ (օրինակ՝ աուդիտորական կազմակերպությունների գործունեության փորձ, պատասխանատու աուդիտորի, աուդիտի թիմի նկատմամբ պահանջներ և այլն)։
Հաշվի առնելով վերոգրյալը, ինչպես նաև այն, որ ներկայացվող փոփոխությունը (ՀՀ կառավարության 03.06.2021թ. N 927-Լ որոշման մասով) պետության համար կարող է առաջացնել չկանխատեսած պայմանական պարտավորություններ, ուստի հետագա ֆիսկալ ռիսկերից խուսափելու նպատակով հայտնում ենք, որ վերոգրյալ փոփոխությունը ընդունելի չէ:
Միաժամանակ Նախագծի ընդունումը պետական բյուջեում նախատեսում է ծախսերի և եկամուտների փոփոխություններ, սակայն հիմնավորմամբ ներկայացված չէ Նախագծի ընդունման պարագայում պետության տեսանկյունից ծախսերի և օգուտների վերաբերյալ վերլուծությունը, ինչպես նաև ՀՀ պետական բյուջեի վրա ազդեցության ամբողջական գնահատականները:
	1․ Ընդունվել է։
Որպես պարզաբանում նշենք, որ 2025թ. պետական բյուջեով հատկացված («1165» ծրագրի «12008. Ենթակառուցվածքներ ներդրումների դիմաց ծրագրի շրջանակներում աջակցության տրամադրում) 1.7 մլրդ դրամի շրջանակներում են տրամադրվելու աջակցությունները, իսկ այս գումարը հաշվարկվել է ծրագրի շահառուների հետ կնքված պայմանագրի շրջանակներում, հաշվի առնելով ծրագրի ավարտի ժամկետները։ Բացի այդ, հիշեցնենք, որ ներդրումային ծրագիրը հայտը տալու դրությամբ նոր է սկսվում և ծրագրի ավարտի համար տևական ժամանակ է հարկավոր, իսկ փոխհատուցումը տրամադրվում է ծրագիրը ավարտելուց և աուդիտորական հաշվետվությունը Միջգերատեսչական հանձնաժողովի կողմից հաստատելուց հետո։ Անհրաժեշտության դեպքում կարող ենք Էկոնոմիկայի նախարարության և շահառուների միջև կնքված պայմանագրերը ներկայացնել Ֆինանսների նախարարություն։ 
Բացի այդ, ՀՀ կառավարության 2022թ օգոստոսի 24-ի N 1343-Ն որոշման հավելվածի 16-րդ կետի 2-րդ ենթակետով սահմանված դրույթը վերաբերում է նոր ներկայացված հայտերին, ոչ թե արդեն շահառու ընկերություններին փոխհատուցում տրամադրելուն։
2․ Ընդունվել է մասամբ։
Հիմնավորումը ներկայացվել է, սակայն քանի որ Որոշման 1․1 կետի 1-ին ենթակետով տրված է այն ծրագրերի ցանկը, որոնցից օգտվելու պարագայում ընկերությունները հնարավորություն չեն ունենալու օգտվել «Ենթակառուցվածքներ ներդրումների դիմաց» օժանդակության ծրագրից, իսկ ՀՀ կառավարության 2021 թվականի հունիսի 3-ի N 927-Լ որոշմամբ Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների ծրագրի շրջանակներում մասնակի փոխհատուցման բաղադրիչից օգտվելու պարագայում ներդրումների ծավալը հաշվարկվելու է 50 %-ի չափով, ուստի այս դրույթը նախատեսվել է որոշման հավելվածի 3-րդ կետում, որտեղ ներկայացված է ներդրումների ընդունելի հաշվարկի վերաբերյալ տեղեկատվությունը։
3․Չի ընդունվել։
          Տեղեկացնում ենք,  որ համաձայն ծրագրի շահառու «Ա․Կ․Ա 2023» ՍՊ Ընկերության տրամադրած տեղեկատվության հաճախ այդ աուդիտորական ընկերության մատուցած ծառայության գումարի և փոխհատուցման ենթակա գումարի տարբերությունը շատ չնչին է, որը սահմափակում է շահառուների շրջանակը։ Այդ իսկ պատճառով, նաև հաշվի առնելով շահառուների և աուդիտորական ընկերությունների բարձրացրած բողոքները նախատեսվել է համապատաասխան փոփոխությամբ ընդլայնել աուդիտորական ընկերությունների շրջանակը։
  Ինչ վերաբերում է «հասույթի չափը որակի երաշխիք չլինելուն» նշենք, որ Big 4 աուդիտորական ընկերությունների ցանկում համալրվելու կարևոր գործոններից մեկը վերջիններիս հասույթի չափն է։
Այլ չափորոշիչներ սահմանելու հետ կապված, գտնում ենք, որ սա ավելորդ բարդություններ է ստեղծելու, որովհետև այդ չափորոշիչների չափելիության (օրինակ՝ պատասխանատու աուդիտոր) և վերահսկողության խնդիր կարող է առաջանալ։


	14․ Երևանի քաղաքապետարան
	07․02․2025թ․

	
	01/7221-25

	        2025 թվականի հունվարի 20-ի N 01/94-2025 գրությամբ ներկայացված՝ «Հայաստանի Հանրապետության կառավարության 2022 թվականի օգոստոսի 24-ի 
N 1343-Ն որոշման մեջ փոփոխություն և լրացումներ կատարելու մասին» 
ՀՀ կառավարության որոշման նախագծի վերաբերյալ դիտողություններ և առաջարկություններ չկան: 
	
Ընդունվել է։


	15․Արդարադատության նախարարություն
	06․03․2025թ․

	
	/27.1/9504-2025

	Ի պատասխան Ձեր՝ 2025 թվականի փետրվարի 11-ի թիվ 
01/2458-2025 գրության՝ կից ներկայացնում ենք «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:          

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
	«Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	1. Նախագծի 1-ին կետի 3-րդ ենթակետով առաջարկվում է նախատեսել, որ Հայաստանի Հանրապետության կառավարության 2021 թվականի հունիսի 3-ի N 927-Լ որոշմամբ հաստատված Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների ծրագրի շրջանակներում ծախսերի մասնակի փոխհատուցման պետական օժանդակության բաղադրիչից օգտվելու պարագայում հիմք է ընդունվում ներդրումային ծրագրի շրջանակներում կատարված ներդրումների 50%-ը: 
	Իսկ Նախագծի 2-րդ կետով նախատեսվում է վերոնշյալ կարգավորումը տարածել մինչև սույն որոշման ուժի մեջ մտնելը կնքված պայմանագրերի վրա։
	Վերոնշյալից կարելի է ենթադրել, որ արդեն իսկ կան պայմանագրեր, որոնցով կարգավորված են օժանդակության տրամադրման հետ կապված հարաբերությունները: 
	Հաշվի առնելով, որ գործող կարգավորումներով նախատեսված չի եղել աջակցության չափի տոկոսային սահմանափակում, իսկ Նախագծով նախատեսվում է ծրագրի շրջանակներում ծախսերի մասնակի փոխհատուցման պետական օժանդակության բաղադրիչից օգտվելու պարագայում հիմք ընդունել ներդրումային ծրագրի շրջանակներում կատարված ներդրումների 50%-ը, գտնում ենք, որ նախատեսվող դրույթը նշված պայմաններում վատթարացնող է և համաձայն՝ Սահմանադրության 73-րդ հոդվածի 1-ին մասի և «Նորմատիվ իրավական ակտերի մասին» օրենքի 28-րդ հոդվածի 2-րդ մասի՝ չի կարող հետադարձ ուժ ստանալ:
	Հետևաբար՝ Նախագծում նախատեսված հետադարձություն տվող կարգավորումն անհրաժեշտ է վերանայել:
	2. Նախագծի 1-ին կետի 2-րդ ենթակետի համաձայն՝  Որոշման hավելվածի 1-ին կետում «կազմակերպությանը» բառից առաջ նախատեսվում է լրացնել «Հայաստանի Հանրապետությունում գրանցված շահույթ ստանալու նպատակ հետապնդող առևտրային» բառերը:
	ՀՀ քաղաքացիական օրենսգրքի 51-րդ հոդվածի 1-ին մասի կարգավորման համաձայն՝ Իրավաբանական անձինք կարող են լինել իրենց գործունեությամբ շահույթ ստանալու նպատակ հետապնդող (առևտրային) կամ շահույթ ստանալու նպատակ չհետապնդող և ստացված շահույթը մասնակիցների միջև չբաշխող (ոչ առևտրային) կազմակերպություններ
	Առաջնորդվելով վերոնշյալ կարգավորմամբ՝ առաջարկում ենք «առևտրային» բառին նախորդող «շահույթ ստանալու նպատակ հետապնդող» բառերը հանել, քանի որ առևտրային կազմակերպություններն ինքնին հետապնդում են շահույթ ստանալու նպատակ և հավելյալ նշում կատարելու անհրաժեշտությունը բացակայում է: 
	





























Ընդունվել է։

Տեխնիկական վրիպակ է տեղի ունեցել, նշված անցումային դրույթը պետք է վերաբերվեր 1-ին կետի 5-րդ ենթակետին։









Ընդունվել է։




